 E premte 9.10.2009

NJOFTIM PER SHTYP

Mbi zhvillimin e seances degjimore mbi Studimin 

Auditi i Humbjeve 2008

Me daten 8.10.2009, Enti Rregullator i Energjise zhvilloi nje seance te hapur degjimore mbi Raportin e Auditimit te Humbjeve, te paraqitur nga Kompania OSSH Sh.a. Kjo seance e hapur degjimore kishte per qellim prezantimin nga ana e OSSH te raportit mbi auditin e humbjeve per vitin 2008, duke u dhene keshtu mundesi paleve te interesuara per tu njohur me nga afer me kete studim por mbi te gjitha per te sqaruar nga ana e OSSH disa ceshtje te ngritura nga ERE ne lidhje me kete raport.


Ky studim eshte pergatitur per sa parashikuar ne piken 4.5, paragrafi i fundit, i Deklarates Rregullatore te miratuar me Vendimin e Bordit te Komisionereve nr.12 date 03.03.2009. Ne perputhje me nenet 25 dhe 28 te Rregullave te Praktikes dhe Procedurave te ERE-s, te miratuara me Vendimin nr.18, date 21.03.2009, Enti Rregullator ka bere botimin me date 25.09.2009, ne median e shkruar te njoftimit me ane te te cilit ftoheshin te gjitha palet e interesuara te njiheshin me kete studim dhe te shprehnin komentet e tyre brenda 15 diteve nga botimi ne gazete i njoftimit.


Per te paraqitur qendrimin e tyre, ne kete seance merrnin pjese gjithashtu perfaqesues nga Ministria e Ekonomise Tregtise dhe Energjitikes, Autoriteti i Konkurences, Avokati i Popullit, KESH Sh.a., OST Sh.a. si dhe perfaqesues nga grupet e interesit dhe medias.  


Prezantimi i Raportit te Auditit, u krye nga perfaqesuesit e Shoqërise Audituese Arthur D. Little, e cila ka kryer kete Auditim qe konsiston ne: 

• Informacioni i audituesit të pavarur mbi sasinë e humbjeve gjatë vitit 2008, e cila përmban mendimin e ekspertit mbi sasinë e humbjeve të publikuara nga ana e OSSH-se , e cila ka qënë edhe objekti i auditit.

• Rezultati i auditit, i cili përmban rrethanat më të rëndësishme, mbi të cilat eshte mbeshtetur auditi lidhur me sasinë e humbjeve gjatë vitit 2008.

• Verifikimi dhe llogaritja e humbjeve të përgjithshme gjatë vitit 2008, i cili përmban verifikimin e sasisë se humbjeve të raportura gjate vitit 2008 dhe llogaritja e tyre nëpërmjet metodikës të propozuar nga audituesi dhe sipas te dhenave të siguruara.

• Te dhenat burimore më të rëndësishme


Nga ana ERE-se u kerkua qe te evidentohej dhe te vihej ne dispozicion te ERE-s cdo dokumentacion qe kishte te bente me testet, kontrollet ne baze te te cilave jane nxjerre konkluzionet  e Auditit, per te gjykuar nëse është përdorur metoda e saktë e llogaritjes dhe nëse per keto llogaritje janë përdorur te dhena te besueshme. 

Mbas studimit te ketij Raporti si dhe mbi bazen e shpjegimeve dhe pergjigjeve te pyetjeve dhe komenteve te dhena ne kete seance degjimore nga ana e perfaqesueve Shoqerise Audituese dhe OSSH Sh.a., ERE do te analizoje studimin e paraqitur dhe do te vendose nivelin e pranuar te humbjeve ne sistemin e shperndarjes per vitin 2008.  










































